
Elektroniese program-impak studie onder alumni studente van die SVOBB

Die institusionele audit wat tydens 2005 aan die US onderneem is, het ‘n behoefte aan impak assessering studies uitgewys waardeur bepaal kan word of die gestelde uitkomste van programme aan die Universiteit op die langtermyn bereik word. Hierdie bevinding sluit ook aan by Visie 2012 en Strategie vir Onderrig en Leer wat verwys na die bevordering van uitnemendheid deur sistematiese monitering, “evidence-based” evaluering. Die uitdaging wat programbestuurders en dosente ervaar is om programme en modules te ontwikkel vanuit die uiteenlopende teorieë en subvelde binne die vakgebied. Die vraag ontstaan egter of die keuse van modules en meegaande teoretiese inhoud, langtermyn optimaal is vir die professionele loopbaan van studente. Die SVOBB het in 2006/2007 ‘n studie onder alumni studente van die Skool onderneem in ’n poging om die bostaande vraag te beantwoord. As deel van die studie is ’n vraelys ontwikkel wat die mening van Alumni studente toets oor ondermeer die toepaslikheid van die verwerfde kwalifikasies in terme van algemene en spesifieke vaardighede benodig in hulle lewe en werkplek; die toepaslikheid en tydallokasie van spesifieke modules binne die program; en die mate waartoe alumni meen hulle kwalifikasies ‘n mededingende voorsprong verleen. Die vraelys is op die US Web-blad geplaas en die skakel is per e-pos aan ongeveer 420 oud-studente (vanuit nagenoeg 3000 studente) van beide die voorgraadse en nagraadse programme in Openbare en Ontwikkelingsbestuur gestuur. Die ontvangde terugvoere word tans verwerk. 

